PRIM AWLA TAL-QORTI CIVILI

IMHALLEF

ONOR. ROBERT G. MANGION

ILLUM, 1S-7 TA’ NOVEMBRU, 2022

Mandat ta' Inibizzjoni nru 1334/2022

Sovereign Hotels Limited (C-10538)
VS.
ARMS Ltd (C-46054); Enemalta (C-65836) u

Water Services Corporation
I1-Qorti,

1. Dan huwa provvediment finali dwar rikors tas-so¢jeta’ Sovereign Hotels
Limited (aktar ‘1 isfel imsejha r-Rikorrenti) fejn ged jintalab il-hrug ta’
mandat ta’ inibizzjoni ai termini tal-artikolu 873 tal-Kapitolu 12 tal-
Ligijiet t’a Malta kontra I-intimati Arms Limited, Korporazzjoni ghas-
Servizzi tal-llma u Enemalta (aktar ‘1 isfel imsejjha kollettivament I-

Intimati).



2. Permezz tar-rikors taghha tal-10 ta’ Ottubru 2022 ir-Rikorrenti
ippremettiet illi hija ghandha f’isimha servizz tad-dawl u I-ilma moghti
lil-lukanda Windsor Hotel, Trig Windsor, Sliema. Tghid illi I-bilan¢
minnha dovut fuqg dan il-kont huwa ta’ €90,862.783 wara li fuq dak il-
kont effettwat pagamenti akkont ammontanti ghal circa €90,000.00 wara
li kien intlahaq ftehim mal-intimata ARMS Ltd dwar kif kellhom isiru I-
pagamenti rateali bi hlas ta’ dak dovut. Tghid illi recentement id-
dirigenti tar-Rikorrenti talbu estensjoni tat-terminu miftichm ghall-hlas
peress li kienet qed tistenna pagament minn barra li kellu jpoggiha
f’sitwazzjoni li tissalda 1-bilan¢ dovut. Tghid illi t-talba taghha mhux biss
giet rifjutata izda giet informata illi kienu ser jinqatawlha s-servizz kollha
“possibilment inkluzi dawk f’isem id-dirigenti tal-istess socjeta”. Tghid
illi dan jammonta ghal rikatt anke ghaliex il-kontijiet inhargu skond
tariffi skorretti. Tghid li jekk it-talba taghha ghall-hrug tal-mandat ta’
inibizzjoni ma tintlagax hija ser issofri pregudizzju irrimedjabbli fl-
operat tar-Rikorrenti li topera lukanda okkupata prezentement minn
terzi. Tghid illi l-interruzzjoni ta’ servizz essenzjali bhalma huma d-dawl
u l-ilma “tikkostitwixxi abbuz procedurali in kwantu ezekuttiva ta’ dritt

mhux sancit minn gudikat jew titolu ezekuttiv”.

3. Ghalhekk talbet li I-Intimati jigu mizmuma milli jagtghu jew jissospendu
kwalsiasi servizz tad-dawl u/jew ilma f’isem ir-Rikorrenti u/jew f’isem

id-dirigenti taghha jew b’xi mod ichor tfixkilha fit-tgawdija tal-istess.

4. B’digriet tal-10 ta’ Ottubru 2022 il-Qorti lagghet it-talba b’mod
provvizorju, appuntat ir-rikors ghas-smiegh ghall-24 ta’ Ottubru 2022 u

ordnat in-notifika lill-Intimati b’ghaxart ijiem utili ghar-risposta.

5. L-Intimati irrispondew fl-20 ta’ Ottubru 2022. Jeccepixxu illi t-talba tar-

Rikorrenti hija infondata ghar-ragunijiet segwenti: (i) il-fatti rakkontati



mir-Rikorrenti ma humiex korretti peress illi skond ftehim?! datat 29 ta’
Novembru 2021 ir-Rikorrenti kellha thallas 1-ammont minnha dovut
dakinhar ammontanti ghal €127,285.78 f’zewg pagamenti. L-ewwel
pagament ta’ €50,000 sat-30 ta’ April 2022 u t-tieni pagament ta’
€77,285.78 sal-31 ta’ Lulju 2022. Jghidu I-Intimati illi r-Rikorrenti
waqghet lura mhux biss fil-hlas tal-ammont li kellu jithallas sal-31 ta’
Lulju 2022 izda wkoll il-kontijiet 1i inhargu wara dik id-data sabiex
b’hekk il-bilan¢ dovut tela’ ghal €90,862.73. (ii) id-dirigenti tar-
Rikorrenti ma humiex parti f"dawn il-pro¢eduri u ghalhekk il-Qorti
m’ghandiex tohrog mandati fl-interess taghhom; (iii) illi wiehed mid-
dirigenti tar-Rikorrenti, Ronald Azzopardi, ghandu kont f’ismu
personalment li wkoll ghandu ammont arretrat u ghalhekk is-soc¢jeta’
ARMS Limited ghandha dritt li tissospendi s-servizz; (iv) illi I-intimata
ARMS Limited ilha minn Lulju 2022 sa Ottubru 2022 taghti
estensjonijiet sabiex jithallas il-pagament dovut; (v) illi t-tariffi li
intuzaw ghall-kont in kwistjoni huma korretti peress li huma dawk
applikabbli ghall-fondi kummer¢jali mentri 1-kazijiet li ghamlet
referenza ghalihom ir-Rikorrenti huma fondi residenzjali; (vi) illi I-
elementi ghall-hrug tal-mandat huma nieqsa u ghalhekk it-talba ghall-
hrug tal-mandat m’ghandiex tigi akkolta.

6. Fis-seduta tal-24 ta’ Ottubru 2022 il-Qorti semghat it-testimonjanza ta’
Ronald Azzopardi, direttur tar-Rikorrenti, kif ukoll ta’ Silvio Scerri u ta’

Reuben Bonnici prodotti mill-Intimati.

7. Wara li semghat it-trattazzjoni tal-avukati tal-partijiet halliet ir-rikors

ghall-provvediment kamerali.

Ikkunsidrat;

! Kopja f’pagna 4 tal-process



L-Elementi Mehtiega ghall-Hrug ta’> Mandat ta’ Inibizzjoni taht 1-
Artikolu 873 tal-Kap 16.

Ir-Rikorrenti sejset it-talba taghha fit-termini tal-Artikolu 873 tal-Kap.
16 li jipprovdi illi I-qorti m’ghandiex tilqa’ talba ghall-hrug tal-mandat
taht l-imsemmi artikolu gabel ma jinstab li gew sodisfatti r-rekwiziti

kollha li jirrikjedi dan l-artikolu li jipprovdi kif gej:

1) L-iskop tal-mandat ta’ inibizzjoni hu dak li jiomm
persuna milli taghmel kwalunkwe haga li tkun li tista’ tkun

ta’ pregudizzju ghall-persuna li ged titlob il-mandat

2) ll-qorti m’ghandhiex tohrog tali mandat jekk ma tkunx
sodisfatta li dak il-mandat huwa mehtieg sabiex jitharsu -
jeddijiet tar-Rikorrentii, u li dak ir-Rikorrenti prima facie
jidher li ghandu dawk il-jeddijiet.

. Jehtieg ghalhekk li jigu sodisfatti r-rekwiziti segwenti sabiex min jitlob
il-hrug ta’ mandat ta’ inibizzjoni taht 1-Artikolu 873 ikollu t-talba tieghu

milqugha:

(a) irid juri li ghandu, mad-daqqa t’ghajn (prima facie), dawk il-jeddijiet
li jghid 1i ghandu;

(b) irid juri li I-mandat huwa mehtieg sabiex jitharrsu 1-jeddijiet li prima

facie jidher li ghandu;

(C) irid juri illi dak li ged jitlob li jigi mizum milli jsehh ikun ta’

pregudizzju ghalih jekk ma jinzammx milli jsehh.



10.

11.

12.

13.

Bhala punt ta’ tluq huwa opportun jinghad illi dawn it-tlett elementi
huma kumulativi, jonqos wiched u t-talba tirrokka. Fl-istess hin I-
akkoljiment ta’ talba ghall-hrug ta’ mandat ta’ inibizzjoni ma jfissirx li
r-Rikorrenti ghandu ragun fil-mertu u daqgstant ichor i¢-¢ahda tat-talba
tal-hrug tal-mandat ma tfissirx li r-Rikorrenti m’ghandux ragun fil-
mertu. Ifisser biss illi fil-pro¢eduri bhal dawk odjerni ir-Rikorrenti ikun
nagas milli jissodisfa t-tlett rekwiziti fuq indikati fil-paragrafu

precedenti.

L-Ewwel Element - 1l-Jedd Prima Facie.

L-ewwel rekwizit huwa illi r-Rikorrenti turi li prima facie ghandha I-jedd
minnha pretiz. Hija gurisprudenza kostanti illi f’dan ir-rigward il-Qorti
ma hiex mistennija li taghmel analizi approfondita tal-pretensjoni ta’ min
jitlob il-hrug ta’ mandat ta’ inibizzjoni; ezerc¢izzju li huwa mholli ghall-

Qorti li eventwalment titratta I-mertu jekk ikun il-kaz.

[I-pretensjoni li r-Rikorrenti ged titlob li tipprotegi bil-hrug tal-mandat
hawn mitlub hi illi I-Intimati m’ghandhomx dritt li jissospendu jew
jitterminaw is-servizz ta’ dawl u ilma ghaliex altrimenti ser issofri
pregudizzju irrimedjabbli tenut kont li fil-lukanda de quo hemm

jirrisjedu terzi.

Fi kliem iehor, il-pretensjoni tar-Rikorrenti hi illi I-Intimati huma fl-
obbligu li jibqghu jipprovduwha bis-servizz tad-dawl u tal-ilma anke
jekk tas-servizz passat ma hallsithomx minhabba diffikultajiet finanzjarji

li tghid li huma temporaneji.

Appena huwa necessarju jigi sottolineat illi anke fir-rigward tal-
procedura ghall-hrug ta’ mandat ta’ inibizzjoni taht 1-Artikolu 873 tal-
Kap. 12, min jallega li ghandu jedd x’jipprotegi ghandu 1-oneru i juri li

ghandu dak il-jedd, almenu sal-livell ta’ prima facie.

14.

15.

ll-jedd pretiz mir-Rikorrenti li I-Intimati huma fl-obbligu li jibqghu
jipprovdu s-servizz ta’ dawl u ilma lir-Rikorrenti anke fejn hija moruza
fil-hlasijiet tar-repayment programme patwit bejn il-partijiet ma jsib I-

ebda riskontru jew korroborazzjoni fil-provi mressqa mir-Rikorrenti.

Jirrizulta mill-atti illi bi ftehim datat 29 ta’ Novembru 2021 il-partijiet
ftehmu illi il-bilan¢ dovut fuq il-kont numru 101000268968 intestat
f’isem ir-Rikorrenti ammontanti ghal €127,285.78 kellu jigi saldat
permezz ta’ zewg pagamenti, pagament ta’ €50,000 sat-30 ta’ April 2022
u pagament ta’ €77,285.78 sal-31 ta’ Lulju 2022; gie wkoll hemm

miftiehem illi:

TR ARMS Ltd. reserves the right to take further action
should you fail to honour the instalment plan, inclusive of the right
to ask Enemalta Corporation to suspend electricity in terms of the
Electricity Supply Regulations in any and all premises registered

in your name.

Furthermore, current bills, and any other dues which may accrue
after the date of this agreement, are not included in this instalment
and must be paid on receipt. Any default on such payments may
result in the immediate suspension of supply and respective legal

actions taken.
In the case of a commecial entity, the signatory is hereby being held

personally responsible and ‘in solidum’ with the same

2. This Agreement will be terminated automatically if you are in
default of your obligation to make the payments agreed above for



16.

17.

18.

19.

two consecutive payments. Furthermore, ARMS Ltd reserves the
right to ask Enemalta Corporation to suspend electricity service in
all and any premises registered personally in your name and in the
name of the commercial entity, as well as start legal action against

2

you.

Bi ftehim ichor datat 16 ta’ Mejju 2022 bejn ir-Rikorrenti, I-intimata
ARMS Ltd, u kumpanija terza, din ta’ l-ahhar intrabtet li thallas I-
ammont ta’ €70,000 dovut minnha lir-Rikorrenti dirett lil ARMS Ltd sa
mhux aktar tard mill-15 ta’ Gunju 2022. Jidher li dan il-pagament ma
sehhx.

Dan huwa I-ftehim ta’ bejn il-partijiet. ~ Min imkien ma tirrizulta |-
pretensjoni tar-Rikorrenti li ghandha xi jedd li tibga’ tinghata s-servizz
ta’ dawl u ilma anke fl-eventwalita’ 1i la thallas dak kollu dovut skond
ir-repayment programme miftiehem u langas il-kontijiet kurrenti dwar
servizzi ta’ dawl u ilma provdut fi zmien sussegwenti. Pjuttost jirrizulta

bil-maqlub ta’ dak pretiz mir-Rikorrenti.

Kif gie meqjus minn din il-Qorti diversament presjeduta, “....il-jedd
prima facie irid ikun jidher mad-daqqa t’ghajn u mhux b’rizultat ta’
stharrig jew suppozizzjonijiet. Jekk jedd ma jkunx jidher mad-daqga
t’ghajn, jonqos wiched mill-elementi mehtiega ghall-hrug tal-Mandat”
(Neilsen Pulis et. vs. Rudolph Malliaet. - Prim’ Awla - 31 ta’ Awissu
2022).

Matul it-trattazzjoni I-abbli difensur tar-Rikorrenti ic¢ita 1-provvediment
fl-ismijiet Joseph Xerri vs Enemalta plc moghti minn din il-Qorti
diversament presjeduta fit-8 ta’ Ottubru 2015 fejn il-Qorti inibit lill-
Enemalta plc milli tissospendi s-servizz ta’ dawl u ilma pendenti I-ezitu
ta’ proceduri ta’ arbitragg fejn kien qed jigi kkontestat il-kont mahrug.

Pero’ ¢-¢irkostanzi fil-kaz odjern huma differenti minn dawk tal-kaz ¢itat

20.

21.

22.

mir-Rikorrenti u dan ghaliex il-kont in kwistjoni gie accettat mir-
Rikorrenti tant li wara li l-arretrati telghu ghal €127,285.78 ir-Rikorrenti
u l-intimata ARMS Ltd waslu fi ftehim dwar programm ta’ pagamenti
rateali mentri fil-kawza c¢itata il-kont kien gie kkontestat u dwaru kien

hemm arbitragg pendenti.

Id-difensur tar-Rikorrenti i¢¢ita wkoll is-sentenza Darren Cordina et.
vs. Automated Revenue Management Services Ltd moghtija minn din
il-Qorti diversament presjeduta fl-4 ta’ Lulju 2022 fejn I-intimata ARMS
Ltd giet ordnata tirrevedi 1-kont tal-atturi u tirrifondi I-ammont imhallas
zejjed “minhabba 1-fatt illi |-kontijiet ged jinhadmu pro-rata u mhux

abbazi ta’ konsum kumulattiv annwali”.

Anke f’dan ir-rigward ir-Rikorrenti, ghalkemm qalet li ma tagbilx mal-
kont ma uriet bl-ebda mod fejn ma tagbilx u x’inhu skond hi 1-ammont
zejjed li qed jigi minnha mitlub. Fuq dan I-aspett, apparti li kif diga rajna
r-Rikorrenti accettat il-kont u waslet fi ftehim bil-mikub dwar hlasijiet
rateali, fl-ebda mument ma indikat skond hi kemm mill-ammont
reklamat mill-Intimati ma hux dovut minhabba komputazzjoni skorretta.
Min-naha taghha l-intimata ARMS Ltd sejhet jixhed lir-rapprezentant
taghha fejn ta spjegazzjoni dettaljata kif il-kont in kwistjoni ma hux
kolpit bin-nuqgasijiet riskontrati fis-sentenza c¢itata mid-difensur tar-

Rikorrenti.

Tenut kont li r-Rikorrenti ma rnexxiliex turi almenu sal-livell prima facie
li ghandha l-jedd minnha pretiz i tkompli tircevi s-servizz ta’ dawl u
ilma nonostante li ma hallsitx dak minnha dovut fit-terminu stipulat
bejniethom, oltre kontijiet ohra pendenti u dovuti li akkumulaw fil-
frattemp, mankanti element wiched fit-termini tal-Artikolu 873 tal-Kap
12, it-talba tar-Rikorrenti ma tistax tintlaga’. Mhux mehtieg ghalhekk li

jigu mistharrga wkoll 1-elementi |-ohra.



Decide.

Ghal dawn il-motivi I-Qorti ged tiddeciedi kif gej:

1. Tichad it-talba tar-Rikorrenti ghall-hrug ta’ mandat ta’ inibizzjoni
kontra I-Intimati ghaliex ma wrietx li jezistu 1-elementi kollha rikjesti

mil-ligi ghall-hrug tieghu;

2. Thassar contrario imperio d-digriet taghha tal-10 ta’ Ottubru 2022,

safejn kienet laqghet it-talba provvizorjament;

3. Tordnali l-ispejjez ta’ din il-pro¢edura jithallsu mir-Rikorrenti.

Moghti kameralment illum is-7 ta’ Novembru 2022.

Onor. Robert G. Mangion
Imhallef



